
 Rezyume 

Mazkur maqolada so‘lak tosh kasalligi (sialolitiaz) bo‘yicha 2021–2024 yillar oralig‘ida o‘tkazilgan 

klinik kuzatuvlar asosida retrospektiv tahlil natijalari keltirilgan. Tadqiqotda 137ta so`lak bezlari 

kasalliklari bilan kasallangan bemorlar tahlil qilinib, ulardan 52 nafarida so`lak tosh kasalligi tashxisi 

qo`yilganligi, ularning yoshi, jinsi, klinik simptomlari, tosh lokalizatsiyasi, o‘lchami, o`tkazilgan 

diagnostika va an’anaviy davolash usullari o‘rganildi. Tahlil natijalariga ko‘ra, so‘lak toshlari eng ko‘p 

submandibular (pastki jag‘ osti) so`lak bezida uchragan bo‘lib, bemorlarning asosiy shikoyatlari og‘riq, 

shish va og‘iz bo‘shlig‘ida noqulaylik bilan namoyon bo‘lgan. Tadqiqot natijalari so‘lak tosh kasalligini 

erta aniqlash uchun kompleks yondashuvning ahamiyatini ko‘rsatadi. Ushbu tahlil asosida diagnostik 

xatolarning oldini olish va so‘lak tosh kasalligini aniqlashda zamonaviy texnologiyalarni joriy etish 

bo‘yicha ilmiy asoslangan tavsiyalar ishlab chiqildi. 

Tadqiqot maqsadi: Buxoro viloyatida so`1ak tosh kasalligini yosh va jinsga nisbatan uchrashini 

aniqlash va kasallikni tashxislashning an`anaviy usullari kamchiliklarini o`rganib, muammoni bartaraf 

etish uchun zamonaviy sialoendoskopiya usulini olib kirish. 

Kalit so‘zlar: So`lak bezi, So`lak tosh kasalligi, Sialolitiaz, diagnostika, davolash 

 Resume 

This article presents the results of a retrospective analysis of clinical observations of salivary stone 

disease (sialolithiasis) conducted between 2021-2024. The study analyzed 137 patients with salivary gland 

diseases, of which 52 patients were diagnosed with salivary stones, their age, sex, clinical symptoms, stone 

localization, size, diagnostics, and traditional treatment methods were studied. According to the analysis 

results, salivary stones were most often found in the submandibular salivary gland and the main 

complaints of patients were pain, swelling, and discomfort in the oral cavity. The research results indicate 

the importance of a comprehensive approach for the early detection of salivary stone disease. Based on 

this analysis, scientifically based recommendations were developed for the prevention of diagnostic errors 

and the introduction of modern technologies in the diagnosis of sialolithiasis. 

Research goal: In the Bukhara region, to identify the incidence of urolithiasis depending on age and 

gender, to study the shortcomings of traditional methods for diagnosing the disease, and to introduce a 

modern sialoendoscopy method to eliminate the problem 

Keywords: Salivary gland, Salivary stone disease, Sialolithiasis, diagnosis, treatment 

 Резюме  

В данной статье представлены результаты ретроспективного анализа клинических 

наблюдений за слюннокаменной болезнью (сиалолитиаз) в период с 2021 по 2024 год. В 

исследовании были проанализированы 137 пациентов с заболеваниями слюнных желез, у 52 из 

них были диагностированы слюннокаменная болезнь, изучены их возраст, пол, клинические 

симптомы, локализация камня, размер, проведенная диагностика и традиционные методы 

лечения. Согласно результатам анализа, слюнные камни чаще всего встречались в 

поднижнечелюстной слюнной железе, основными жалобами пациентов были боль, отек и 

дискомфорт в полости рта. Результаты исследования показывают важность комплексного 

подхода для раннего выявления слюннокаменной болезни. На основании этого анализа были 

разработаны научно обоснованные рекомендации по внедрению современных технологий в 

профилактике диагностических ошибок и выявлении слюннокаменной болезни. 

Цель исследования: Внедрение в Бухарской области современного метода cиалоэндоскопии 

для устранения проблемы путем определения частоты заболевания зубным камнем в 

зависимости от возраста и пола и изучения недостатков традиционных методов диагностики 

заболевания 

Ключевые слова: Слюнная железа, Слюннокаменная болезнь, Сиалолитиаз, диагностика, 

лечение 

 

Dolzarbligi 

   o‘lak tosh kasalligi (sialolitiaz) so‘lak bezlari  va  ularning  chiqaruv  yo‘llarida  mineral  moddalarning  

   cho‘kishi natijasida hosil bo‘ladigan patologik jarayon bo‘lib, og‘riq, yallig‘lanish va funksional 

buzilishlar bilan kechadi. Ushbu kasallik dunyo bo‘ylab keng tarqalgan bo‘lsa-da, uning tashxisi va davolash 

usullarini yanada takomillashtirish zarurati saqlanib qolmoqda. So`lak tosh kasalligi keng tarqalgan 

kasalliklardan biri bo`lib, so`lak bezlari kasalligining 20,5-78% tashkil etadi (Afanasev V.V 2012, 

Abdusalamov M.R.2010)[1].  

Ko`pgina tadqiqotlar so`lak bezlaridagi kasalliklar inson organizmidagi boshqa hazm qilish, endokrin 

tizim va siydik ayirish tizimidagi muammolar bilan aloqadorligini ko`rsatgan (Afanasev V.V.2006; 

Abolmasov D.V,2003, Martinov G.V.2000). O‘zbekistonda ham so‘lak tosh kasalligi bilan og‘rigan bemorlar 

soni ortib borayotganiga qaramay, uni erta tashxislash va samarali davolash bilan bog‘liq muammolar mavjud 

[2,3]. 

So`lak tosh kasalligi bilan kasallangan bemorlarni tekshirish jarayonida nafaqat tashxis qo`yish balki 

o`xshash boshqa kasalliklar bilan qiyosiy tashxis o`tkazish muhimdir. Tekshiruv davolash usulini tanlashda 

hal qiluvchi ahamiyatga ega bo`lgan quyidagi jihatlarni aniqlashtirishni o`z ichiga oladi: toshlarning 

joylashuvi, ularning soni, o`lchamlari, shakli, protok bo`ylab joylashishi va erkin harakalanishi; Ikkinchi 

muhim jihati - So`lak bezi va uning chiqaruv yo`llaridagi strukturaviy- fuksional o`zgarishlar darajasini 

aniqlashdir [6]. 

Tadqiqot maqsadi: shu bilan birga, sialolitiazning etiologiyasi, patogenezi va klinik kechishidagi yosh 

va jinsiy farqlar, shuningdek, an’anaviy tashxis usullarining samaradorlik darajasi ham muhim ilmiy qiziqish 

uyg‘otmoqda. 

 

Material va usullar 
Bemorlarning 71-80%da so`lak tosh kasalligini faqat o`ziga xos shikoyatlar, anamnez ma`lumotlari, 

klinik, laborator ma`lumotlar va rentgenografiya hamda UZI natijalari asosida muvaffaqiyatli aniqlash 

mumkin[7,8,9]. Tekshirish usulining to`g`ri tanlanishi davolash usulini to`g`ri o`tkazish uchun muhim 

ahamiyatga ega.  

S

56 ISSN 2181-712X. EISSN 2181-2187 «Òèááè±òäà ÿíãè êóí» 6 (80) 2025

mailto:info@oxu.uz
mailto:info@bsmi.uz


Chunki 40% holatlarda so`lak tosh kasalligi diagnostikasida xatolik holatlar kuzatilgan [1]. Tadqiqotda 

2021-2024 yillar davomida Buxoro viloyat ko`p tarmoqli tibbiyot markazida olib borilgan 137 nafar so‘lak 

bezi kasalligi bilan murojaat qilgan bemorlar kasallik tarixi retrospektiv tahlil qilindi. Ular orasidan 52 

nafarida sialolitiaz tashxisi qo`yilgan. Tahlilda bemorlarning yoshi, jinsi, tosh joylashuvi, diagnostik usullar, 

klinik belgilari va qo‘llanilgan davolash yondashuvlari o‘rganildi. Bemorlarni tekshirishda umumiy 

(shikoyati, anamnezi, obyektiv tekshiruv, laborator tekshiruv, qon va siydikning umumiy tahlili, qonning 

biokimyoviy tahlili), mahalliy (sialografiya, so`lak yo`lini zondlash), maxsus (rentgenografiya, UZI) 

tekshiruvlari o`tkazilgan. Ma’lumotlar statistik tahlil qilinib, foiz ko‘rinishida taqdim etildi. 

 

Natija va tahlillar 

Olingan natijalar tahlili natijasida 2021-2024 yillar mobaynida so`lak bezi kasalliklari bilan ja`mi 137ta 

bemor davolangan bo`lsa, 52 nafarida (37,96%) so`lak tosh kasalligi aniqlangan. Erkaklar 34 (65,38%), 

ayollar 18 (34,62%) ga nisbatan ko`proq kasallanishi aniqlandi. Kasallik o`rta yoshdagilarga 55,77%, katta 

yoshdagilarda 36,54%, maktab yoshdagilarda esa 7,69%ligi 1-jadvalda ko`rsatilgan. 

 

1-jadval. Bemorlarning yoshi va jinsi bo`yicha taqsimlanishi 

 

Yosh guruhlari Erkaklar Ayollar Umumiy 

soni % soni % soni % 

Maktab Yoshi (7-18 yosh) 2 3,85 2 3,85 4 7,69 

O`rta yoshdagilar 22 42,31 7 13,46 29 55,77 

Katta yoshdagilar (51 va undan katta) 10 19,23 9 17,31 19 36,54 

Ja’mi: 34 65,38 18 34,62 52 100 

 

So`lak tosh kasalligi asosan, Jag` osti so`lak bezida - 45ta (86,54%), quloq oldi so`lak bezida - 4ta 

(7,69%), til osti so`lak bezida 3ta (5,77%) holatda kuzatildi. (2-jadval). Jag‘ osti so‘lak bezida tosh ko`proq 

paydo bo`lishi anatomik, fiziologik va kimyoviy omillar bilan bog‘liq: Jag‘ osti so‘lak bezi Vartonov yo‘li 

joylashishi so‘lakning yuqoriga qarab oqishi qiyinlashadi, bu esa tosh hosil bo‘lish xavfini oshiradi. Vartonov 

yo‘li nisbatan tor va uzun bo‘lib, bu joyda sekretsiya jarayoni sekin. Agar yo‘lning og‘zi biroz toraysa yoki 

qisman tiqilib qolsa, so‘lak oqimining sekinlashishi tosh hosil bo‘lishiga sharoit yaratadi. Jag` osti so`lak be- 

zida 86,54% tosh hosil bo`lishida fiziologik omillar ta`siri: Jag‘ osti so‘lak bezi seroz-mukoid turdagi aralash 

so‘lak ishlab chiqaradi, ya’ni u quyuqroq va yopishqoqroq bo‘ladi. Ushbu yopishqoq tuzilma minerallarni 

bir joyga to‘planishiga va kristallanishiga sabab bo‘lishi mumkin. Kimyoviy omillar ta`siri: Jag‘ osti so‘lak 

bezi ishlab chiqaradigan so‘lak ishqoriy (pH ≈ 7,6-7,8) bo‘lib bu kaltsiy va fosfat ionlarining cho‘kishini 

osonlashtiradi va tosh hosil bo‘lish xavfini oshiradi. Quloq oldi bezi ishlab chiqaradigan so‘lak pH jihatdan 

nisbatan kislotali bo‘lib, unda tosh kamroq hosil bo‘ladi. 

 

2-jadval. So`lak toshining qaysi so`lak bezida uchrashi 

 

 Erkaklar (n=34) Ayollar (n=18) Ja’mi (n=52) 

soni % soni % soni % 

Jag` osti so`lak bezi 32 61,54 13 25 45 86,54 

Quloq oldi so`lak be-zi 1 1,92 3 5,77 4 7,69 

Til osti so`lak bezi 1 1,92 2 3,85 3 5,77 

 
Foydalanilgan diagnostika usullari: So`lak tosh kasalligini tashxislashda 22ta (42,3%) bemorda ultratovushli 

tekshiruv qo`llanilgan. 10ta (19,23%) bemorda rentgenografiya usulidan foydalanilgan. 2ta (3,85%) holatda 

kontrast sialografiya usuli, 2ta (3,85%) bemorda MSKT qo`llanilgan. 16ta (30,77%) bemorda esa kasallikni 

tashxislash uchun klinik va instrumental tashxislash usullari qo’llanilgan. 

So`lak tosh kasalligi klinik simptomlari boshqa kasalliklar bilan o`xshashligi sababli ko`pincha noto`g`ri 

tashxislanadi. So`lak tosh kasalligini tashxislashda asosan ultratovush tekshiruvi (UZI), rentgenografiya kabi turli 

instrumental usullar qo`llaniladi[5]. Bunda 7,0-46,0% xatoliklar kuzatilishi mumkin. (Afanasyev V.V 2010, 

Timofeyev A.A.2008), 15-40% konkrement rentgenonegativ bo`lib, nurli tashxislashda aniqlab bo`lmaydi. UZIda 

tosh hajmi aniqlanishi mumkin, lekin toshning so`lak nayidagi o`rnini aniqlsh imkoni bo`lmaydi. Bundan tashqari 

kichik o`lchamdagi tosh aniqlanmaydi. Shu sababli, tashxislashning yanada aniq, tezkor, kaminvaziv usullarini 

ishlab chiqarish dolzarb masala hisoblanadi. 

Bizning retrospetkiv tahlilda ham 42,3% UZI, 19,23%da rentgenografiya usullari qo`llanilgan. Bu usullar 

kasallikni tashxislashning yangi usullarini joriy qilishni taqazo etadi. 

 

Xulosa 
Shunday qilib, o`tkazilgan retrospektiv tahlil so`lak tosh kasalligi aholining mehnatga layoqatli yoshida, 

erkaklarda ko`proq uchrashi aniqlandi. Tekshirishning maxsus usullaridan rentgen va ultratovushli tekshiruvda 

xatoliklar kuzatilishi mumkin. Konkrement rentgenonegativ bo`lsa, so`lak bezi maxsus tekshiruvida 

aniqlanmasligi mumkin. Ultratovushli tekshiruvda konkrement joylashgan soha, mayda (<2mm), chuqur 

joylashgan konkrement ultratovushda ko`rinmasligi mumkin, protok holatini tekshirish imkoni bo`lmaydi. Bu esa 

tekshirishning zamonaviy texnologiyalarini o`rganishni taqazo etadi. Kelgusi ishlarda so`lak tosh kasalligini 

tashxislashda jahonda keng qo`llaniladigan sialoendoskopiya usuli chuqur o`rganilib chiqiladi. 

1. So‘lak tosh kasalligini tashxislashda UZI va rentge-nografiya, sialografiya bilan bir qatorda zamonaviy 

sialoendoskopiyani ham joriy etish lozim. 

2. Mahalliy tibbiyot muassasalarida zamonaviy diagnostik va davolash uskunalari bilan jihozlashni 

bosqichma-bosqich yo‘lga qo‘yish kerak.  

